
Apakah kegunaan Doxycap

Digunakan untuk merawat pelbagai
jangkitan yang disebabkan oleh bakteria
dalam  sistem  pernafasan, sistem
gastrousus, saluran dan pundi kencing
(termasuk jangkitan kelamin), kulit,
mulut dan juga jangkitan dalam badan.

Tambahan, ia juga digunakan untuk
merawat sesetengah jangkitan parasit.

Bagaimana Doxycap berfungsi

Ubat ini mengandungi doxycycline
hydrochloride sebagai bahan aktif.
Doxycycline tergolong dalam kumpulan
ubat-ubatan yang dikenali sebagai
antibiotik tetracycline, yang berfungsi
membunuh bakteria yang menyebabkan
jangkitan.

Sebelum menggunakan Doxycap

- Bila tidak boleh mengambil

Jangan ambil ubat ini jika:

e anda mempunyai alahan terhadap
doxycycline atau antibiotik
tetracycline lain atau mana-mana
bahan lain yang terkandung dalam
ubat ini  (disenaraikan  dalam
Maklumat lanjut).

Jika anda tidak pasti sama ada anda perlu
mula mengambil ubat ini, bincanglah
dengan ahli farmasi atau doktor anda.

- Sebelum mula mengambil

Penggunaan tidak digalakkan untuk
kanak-kanak di bawah umur 8 tahun
kerana Doxycap mungkin menyebabkan
perubahan warna gigi, kecacatan enamel
dan memberi kesan terhadap
pertumbuhan. Bincang dengan doktor
anda atau ahli farmasi anda sebelum

mengambil  Doxycap, jika anda
mempunyai sebarang masalah seperti
berikut.

. Masalah hati yang serius atau
sedang menggunakan ubat yang
mungkin menjejaskan fungsi hati

. Masalah buah pinggang
. Jika anda mengalami/ pernah
mengalami  cirit-birit  selepas

rawatan antibiotik
. Jika anda menghidapi myasthenia
gravis (penyakit kelemahan otot)

. Jika anda menghidapi systemic
lupus  erythematosus  (penyakit
autoimun)

Mengandung dan menyusukan anak
Dapatkan nasihat doktor atau ahli
farmasi  jika anda  mengandung,
merancang untuk mengandung atau
sedang menyusukan anak sebelum
menggunakan sebarang ubat.

Doxycap harus dielakkan selepas
separuh tempoh kehamilan (20 minggu
ke atas) kerana doxycycline mungkin
menjejaskan bayi anda.

Doxycycline akan dirembes ke dalam
susu ibu. Justeru, ia tidak disyorkan
semasa menyusu kerana ia mungkin
menyebabkan perubahan warna gigi atau
membantutkan pertumbuhan tulang dan
gigi pada bayi yang menyusu.

- Jika mengambil ubat-ubat lain

Beritahu doktor jika anda mengambil
sebarang ubat lain, termasuk ubat yang
dibeli tanpa preskripsi dari farmasi,
pasaraya, atau kedai makanan kesihatan.

Sesetengah  ubat
fungsi Doxycap.

boleh mengganggu

Antaranya adalah:

e Warfarin atau ubat cair darah yang
lain

e Penisilin (untuk merawat jangkitan
bakteria)

e antasid atau mana-mana produk
yang mengandungi  aluminium,
kalsium, magnesium atau zat besi
atau garam bismuth

e Barbiturates, carbamazepine,
phenytoin (digunakan untuk rawatan
sawan)

e Methoxyflurane (ubat bius)

e Ciclosporin  (digunakan  untuk
mencegah penolakan selepas
pemindahan organ)

e Rifampicin (antibiotik untuk
rawatan batuk kering)

e FErgotamine dan  methysergide

(digunakan dalam rawatan migrain)

e  Methotrexate  (digunakan dalam
rawatan  kanser dan  penyakit
autoimun)

e Kaolin dan sucralfate (digunakan
untuk melegakan keadaan mulut
yang bengkak dan sakit)

e Quinapril (digunakan untuk rawatan
tekanan darah tinggi)

e Retinoids (digunakan untuk rawatan
masalah kulit)

e  Pil perancang

e Vaksin demam kepialu (diambil
melalui mulut)

Cara menggunakan Doxycap

- Berapa banyak harus digunakan

Ikut semua arahan doktor atau ahli
farmasi anda dengan teliti.

Dewasa:
Ambil 2 kapsul pada hari pertama,
kemudian 1 kapsul sekali sehari.

Telan kapsul dengan cecair yang
secukupnya untuk mengurangkan risiko
iritasi tekak.

Pertimbangan Khas:

Jika anda mempunyai masalah buah
pinggang, doktor anda  mungkin
menyelaraskan dos anda mengikut
keadaan.

- Bila perlu digunakan
Ambil sekali sehari atau mengikut arahan
doktor atau ahli farmasi anda.

- Berapa lama perlu digunakan
Gunakan ubat ini mengikut tempoh masa
yang ditetapkan oleh doktor anda.

- Jika terlupa menggunakan

Ambil dos yang tertinggal sebaik sahaja
anda teringat. Sekiranya sudah hampir
masa untuk dos seterusnya, abaikan dos
yang tertinggal dan kemudian teruskan
mengambil ubat mengikut jadual seperti
biasa. Jangan ambil dos berganda untuk
menggantikan dos yang tertinggal.

- Jika _ menggunakannya
berlebihan (terlebih dos)
Hubungi doktor anda dengan segera atau
pergi ke Jabatan Kecemasan hospital
terdekat, jika dos berlebihan telah
digunakan. Ini perlu dilakukan walaupun
tiada sebarang kesan keracunan atau rasa
tidak selesa. Anda mungkin memerlukan
perhatian perubatan segera.

secara

Penggunaan ubat ini secara berlebihan
mungkin menyebabkan:

e Loya

Muntah dan hilang selera makan
Cirit-birit

Kegatalan di kawasan dubur

Ruam kulit

e Demam

e  Reaksi alahan yang serius

e Kerosakan hati

Semasa menggunakan Doxycap

- Perkara yang perlu dilakukan
Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Doxycap.

Beritahu doktor anda dengan segera jika
anda hamil semasa menggunakan ubat
ini.

Gunakan  Doxycap
preskripsi doktor.

hanya dengan

- Perkara yang tidak boleh dilakukan
e Jangan berhenti mengambil ubat ini
kecuali diarahkan oleh doktor anda.

e Jangan mengambil apa-apa ubat-
ubatan baharu tanpa berunding
dengan doktor anda atau ahli farmasi
anda.

e Jangan berikan Doxycap kepada
sesiapa, walaupun mereka
mempunyai simptom atau keadaan
yang sama dengan anda.

- Perkara yang perlu diberi perhatian
Memandu dan menggunakan jentera
Ubat ini mungkin  mengganggu
keupayaan anda untuk memandu atau
mengendalikan jentera, Jika penglihatan
anda kabur, jangan memandu atau
mengendalikan jentera dan hubungi
doktor anda dengan segera.

Elakkan pendedahan kepada cahaya

matahari dalam jangka masa yang
panjang sepanjang rawatan kerana
doxycycline meningkatkan kepekaan

terhadap cahaya dan boleh menyebabkan
selaran matahari yang teruk. Jika kulit
menjadi kemerahan, hentikan
penggunaan ubat ini dan jumpa doktor
secepat mungkin.

Jika cirit-birit atau sakit semasa menelan
berlaku selepas anda mengambil ubat ini,
hentikan penggunaan dan jumpa doktor
dengan segera.

Kesan-kesan sampingan
Seperti ubat-ubatan lain, Doxycap boleh

menyebabkan kesan sampingan,
walaupun bukan semua orang akan
mengalaminya.

Ada kemungkinan anda akan mengalami:

e Tindakbalas hipersensitiviti

e Jangkitan lain seperti jangkitan kulat
dan radang

e Gangguan darah seperti penurunan
kiraan sel darah

o Kelenjar tiroid menjadi gelap

e Sakit kepala, tekanan di dalam
tengkorak, masalah penglihatan atau
kehilangan penglihatan

e  Bunyi berdering di telinga (tinnitus)

e Masalah  sistem  penghadaman
seperti sakit, mual, atau cirit-birit,
ketidakhadaman, ulser atau
kesukaran menelan

e Masalah hati seperti radang atau
kuning (jaundis)

e Ruam, kulit mengelupas, atau

keadaan kulit yang teruk seperti

sindrom Stevens-Johnson

Sakit otot atau sendi

Peningkatan tahap urea dalam darah

Radang vagina

Perubahan warna gigi (sementara),

terutamanya pada kanak-kanak

e Tompok kemerahan dan bengkak
pada kulit berbentuk bulat atau bujur
yang berulang di tempat yang sama

setiap kali ubat diambil (erupsi
tetap)

Doxycap mungkin menyebabkan reaksi
Jarisch-Herxheimer yang kebiasaannya
menyebabkan demam, rasa sejuk, sakit
kepala, sakit otot dan ruam kulit. Reaksi
ini timbul sejurus selepas mengunakan
Doxycap untuk jangkitan spirochete dan
biasanya akan pulih sendiri. Jumpa
doktor atau ahli farmasi anda dengan
segera jika anda mengalami sebarang
kesan sampingan selepas menggunakan
ubat ini.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers=> Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Doxycap

- Penyimpanan
Jauhi daripada kanak-kanak.

Simpan di bawah suhu 30°C.
Lindungi dari cahaya dan kelembapan.

- Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah  ini  dapat
membantu melindungi alam sekitar.

Maklumat lanjut

- Rupa dan warna produk

Kapsul berwarna hijau muda dan merah
jambu dengan "DXY 100" dicetak pada
satu hujung dan "HD" yang dicetak di
hujung yang lain.

- Bahan-bahan kandungan
- Bahan Aktif
Doxycycline hydrochloride
bersamaan dengan doxycycline 100
mg.

- Bahan Tidak Aktif
Colloidal silicon dioxide
Cornstarch
Magnesium Stearate

- Nombor MAL:
MAL19921000AZ

Pengilang

Hovid Berhad

Lot 56442, 7 ' Miles, Jalan Ipoh/
Chemor, 31200 Chemor, Perak,
Malaysia.

Pemegang Pendaftaran Produk

Hovid Berhad

121, Jalan Tunku Abdul Rahman (Jalan
Kuala Kangsar), 30010 Ipoh, Perak,
Malaysia.

Tarikh kemaskini RiMUP
07/01/2026

Nombor Siri
NPRA(R2/1)251218/01592




